
BANKA QENDRORE E REPUBLIKES SE KOSOVES
CENTRALNA BANKA REPUBLIKE KOSOVA
CENTRAL BANK OF THE REPUBLIC OF KOSOVO

Né bazé té nenit 35, paragrafi 1.1 té Ligjit nr. 03/L-209 pér Bankén Qendrore té Republikés sé
Kosovés (Gazeta Zyrtare e Republikés sé Kosovés, nr. 10 / 16 gusht 2010) dhe nenit 12 dhe 21
té Ligjit nr. 04/L-101 pér Fondet Pensionale né Kosové (Gazeta Zyrtare e Republikés sé
Kosovés, nr. 10/8 maj 2012), Bordi i Bankés Qendrore i Republikés sé Kosovés né mbledhjen e
mbajtur mé 31 gusht 2016 miratoi

RREGULLORE
MBI PAGESEN E PENSIONEVE INDIVIDUALE TE KURSYERA

Neni 1
Qéllimi dhe Fushéveprimi

1 Qéllimi i késaj Rregulloreje éshté pércaktimi i kushteve pér pagesén e pensioneve pér
pjesémarrésit dhe pérfituesit e Fondit té Kursimeve Pensionale té Kosovés, si dhe Ofruesit
e Pensioneve Plotésuese Individuale. Gjithashtu kjo Rregullore pércakton kushtet e
pagesave té shumave totale dhe pagesat fazore para se te jené né funksion kontratat e
anuiteteve, si dhe pagesat népérmjet kontratés sé anuitetit né Kosove.

2 Kjo Rregullore aplikohet pér Fondin t& Kursimeve Pensionale té Kosovés (FKPK) dhe
Ofruesit e Pensioneve q€ ofrojné Pensione Plotésuese Individuale (“Ofruesi i
Pensioneve”).

Neni 2
Pérkufizimet

Té gjitha termet né kété Rregullore kané té njéjtin kuptim me termet e definuar né nenin 1 té
Ligjit nr. 04/L-168 pér Ndryshimin dhe Plotésimin e Ligjit nr.04/L-101 pér Fondet Pensionale té
Kosovés dhe nenin 1 té Ligjit nr. 04/L-101 pér Fondet Pensionale té Kosovés dhe ( né vijmé
Ligji pér Fondet Pensionale) ose me pérkufizimet si mé poshté pér géllimin e késaj Rregulloreje:

“Anuitet” nénkupton njé policé sigurimi té cilén njé pjesémarrés e ka bleré nga njé kompani e
sigurimit jetésor e shprehur né formé té pagesave mujore pér téré jetén e pjesémarrésit ose té
pérfituesit té tij si¢ éshté paraparé né Ligjin pér Fondet Pensionale.

“Anuitanti” nénkupton individin i cili ka bler€ njé policé sigurimi “Kontrata e anuitetit”, ku

né llogariné e té cilit béhet pagesa e anuitetit, e cila éshté kalkuluar dhe pércaktuar. Né jetén
e pérbashkét ose anuiteti pér até qé mbetet gjallé, termi “anuitant” pérfshin t€ gjithé individét e
eméruar si anuitant né kontratén e anuitetit pér t& mbuluar ata individ gé vdesin té fundit (pas
bashkéshortit apo bashkéshortes).

“Kontrata e anuitetit” nénkupton marréveshjen, e lidhur ndérmjet kompanisé se sigurimit
jetésor dhe anuitantit, népérmjet sé cilés kompania garanton té béjé disa shuma fikse té
pagesave té rregullta pér anuitantin ose pérfituesin, perioda e pagesés éshté e determinuar ose
fikse.

“Pérfitues” — nénkupton njé person fizik té cilin e ka caktuar pjesémarrési ose kur pjesémarrési
nuk ka caktuar askénd apo nése pérfituesi i caktuar vdes para pjesémarrésit, atéheré
pjesémarrési e trashégon até, i cili ka fituar ose mund té fitojé té drejtén né mjetet pensionale né
bazé té té drejtave té pjesémarrésit.

“Pensioni invalidor” nénkupton t&€ drejtén pér t€ filluar beneficionet ¢ pensionit té pércaktuar
sipas ligjit né fugi pér pjesémarrésin, té cilit i éshté caktuar invaliditeti i definuar né Ligjin mbi
Pensionin Invalidor, qé i jep asaj/atij té drejtén pér pension invalidor.

“Anuiteti mujor i menjéhershém” nénkupton pagesén mujore té anuitetit qé fillon brenda
periudhés prej 30 ditésh prej datés sé kontratés sé anuitetit.

“Jeta e pérbashkét ose anuiteti pér até gé mbetet gjallé” nénkupton njé kontraté té anuitetit
ku jané dy ose mé shumé anuitant.

“Pagesat fazore” nénkupton pagesat mujore té shumave g€ jané né njé llogari individuale
népérmes kontratés bankare ose rregullimit tjetér té aprovuar nga BQK-ja.

“Opcionet e zgjedhjes” nénkupton dispozitat ¢ veganta né njé kontraté t€ anuitetit qé
pérshkruan opsionet alternative pér zgjedhjen e formés dhe ményrés me té cilén pagesat e
anuitetit jané béré, llogaritur dhe pércaktuar.

“Anuiteti i jetés sé vetmuar” nénkupton kontratén e anuitetit ku éshté vetém njé anuitant.
“FKPK” nénkupton Fondin e Kursimeve Pensionale té Kosovés.

“Ofruesi i pensioneve” - nénkupton institucionet financiare, bankat, instrumentet pér
investime té hapura dhe kompanité e sigurimeve, gé sigurojné pensionet plotésuese individuale
né pajtim me Ligjin pér Fondet Pensionale.

“Supozimet Aktuariale” nénkupton njé séré vlerésimesh q€ jané shfrytézuar pér t€ llogaritur
kontributet pér té pércaktuar benefitet e pensionit né rregullimin pensional me Benefit té
Definuar. Kjo lidhet me zhvillimet e ardhshme gé ndikojné né financimin e benefiteve té
pensionit ku faktorét, né mes tjerash jané: shkalla e interesit, shkalla e mortalitetit, shkalla e
invaliditetit dhe ndryshimet né koston e jetesés.



“Pensioni i shtyré” nénkupton benefitin e pensionit té rezervuar pér pjesémarrésin pas
pérfundimit té pjesémarrjes sé asaj/atij né programin e Pensionit Plotésues Individual,
gé shfaget para moshés sé pensionit mirépo pér té cilén fillimi i pagesés se pensionit
shtyhet derisa ajo/ai arrin moshén e pensionit.

“Mosha e Pensionit” nénkupton moshén e pensionit t€ pércaktuar sipas ligjit né fuqi.

“Benefiti i pensionit normal” nénkupton benefitin e pensionit pér pjesémarrésin qé ka
filluar pasi gé ai/ ajo ka arritur moshén e pensionit.

Neni 3
Pagesa e pensionit mujor e siguruar nga FKPK-ja dhe Ofruesit e Pensioneve

3.1 Dispozitat e pérgjithshme

d Pagesa e Pensioneve duhet té fillojé kur pjesémarrési arrin moshén e
pensionit té pércaktuar sipas ligjit né fuqi ose mé herét kur ajo/ai e vuan
kualifikimin e paaftésisé gé e béné até té pranueshém pér pension invalidor.

b) Neése pjesémarrési ka kursime té mjaftueshme pér té bleré njé anuitet dhe jané
disa kompani pér sigurim jetésor té licencuar nga BQK-ja, pér ofrimin e
pensioneve individuale té kursyera, pjesémarrési do té jeté i liré gé té zgjedhé
njérén prej kompanive té sigurimit jetésor, gé sigurojné anuitet me té€ cilén
ajo/ai kontrakton pér anuitet. FKPK dhe ofruesit e pensioneve do té paguajné
ose transferojné bilancin e llogarisé individuale té pjesémarrésve  né
kompaniné e zgjedhur té sigurimit pér té bleré anuitetin pér pagesén e
pensionit té pjesémarreésit.

0 Pagesa e pensioneve mujore pér pensionistét ose pérfituesit(ve) té atij/asaj duhet
té béhet sipas termeve té kontratés sé anuiteit.

d) Nése nuk ka sigurues té anuitetit né Kosové ose pjesémarrési nuk ka kursime té
mjaftueshme pér té bleré njé anuitet, FKPK dhe ofruesit e pensioneve, do té
béjé pagesén e menjéhershme ose pérmes térhegjes né faza sipas késaj
Rregulloreje.

e) FKPK dhe ofruesit e pensioneve duhet té njoftojé pjesémarrésin me shkrim pér
afrimin e moshés se tij pensionale sipas nenit 12 paragrafi 4 i Ligjit pér Fondet
Pensionale. Né rast té pensionit invalidor pjesémarrési duhet té njoftojé fondin
dhe Ofruesit e pensionit pér kualifikimin e invaliditetit.

Neni 4
Forma e pagesés se pensioneve pérmes térheqjes né faza

Fondi dhe ofruesit e pensionit mund té krijojné rregulla gé té kryejné pagesat e

benfiteve té pensionit ndryshe nga blerja e kontratés sé anuitetit né rastet kur:

a) Vlera né llogariné individuale té pjesémarrésit éshté 3,000 euro ose mé pak,
Fondi dhe ofruesit e pensioneve mund té paguajné shumén totale.

b) Vlera e kontributeve pensionale né llogarit individuale té pjesémarrésve éshté mé
e larté se 3,000 euro deri né 20,000 euro pjesémarrési gézon té drejtén e térheqgjes
pérnjéheré 20% té shumés sé mjeteve pensionale nga llogaria individuale, ndérsa
pjesa e mbetur e mjeteve duhet té paguhet pérmes programit té térhegjes né faza té
propozuar nga Fondi dhe ofruesit e pensioneve, i cili duhet té aprovohet nga
BQK- ja.

c) Vlera né llogariné e pjesémarrésit éshté mbi 20,000 euro pjesémarrési gézon té
drejtén e térhegjes pérnjéheré 20% té shumés sé mjeteve pensionale nga llogaria
individuale, ndérsa pjesa e mbetur e mjeteve duhet té paguhet pérmes programit
té térheqjes né faza e shprehur né pérgindje e bilancit té llogaris propozuar nga
Fondi dhe Ofruesit e Pensioneve, i cili duhet té aprovohet nga BQK-ja.

Pér pjesémarrésit gé kané fituar statusin e invaliditetit para moshés sé pensionimit,
FKPK-ja duhet té barté pjesérisht bilancin e kontributeve pér pagesa fazore pér aq
kohé sa éshté pércaktuar invaliditetit nga komisioni pérkatés.

Pagesat fazore pér pensionin invalidor llogariten sipas programit té térheqgjes né faza té
shumés minimale té propozuar nga Fondi dhe ofruesi i pensionit i cili aprovohet nga
BQK-ja.

Pagesa mujore minimale nuk duhet te jeté mé e vogeél se pensioni bazé gé paguhet né
Republikén e Kosovés. Propozimi béhet nga industria e pensioneve dhe aprovohet nga
BQK-ja.

Pagesa e kontributeve béhet né emér té pérfituesit ose pérfituesve té pjesémarrésit,
kur pjesémarrési ka vdekur para moshés sé pensionimit té pércaktuar sipas ligjit né
fugi, shuma e mjeteve pensionale nga llogaria individuale e pjesémarrésit mund té
transferohet né llogariné individuale té pérfituesit, nése késhtu zgjedh pérfituesi.
Shuma e mjeteve pensionale gé éshté né llogariné individuale gjithashtu, mund té
paguhet né formé té dhénies se shumés sé pérgjithshme apo né formé té térhegjes



fazore sipas pikave a, b dhe c té kétij paragrafi, né rast se késhtu zgjedh pérfituesi.

46 Pjesémarrési qé éshté duke pranuar pagesa fazore vdes para pranimit té vlerés gé
giendet né¢ Llogariné Individuale, pagesat e mbetura fazore do t’i paguhen
pérfituesit/ve.

Neni 5
Forma dhe lloji i kontratés sé anuitetit

5.1 Kontrata e anuitetit pér pagesén e anutetit duhet té jeté e lidhur dhe e
nénshkruar ndérmjet kompanisé pér sigurimin e jetés dhe anuitantit;

5.2Kontrata e anuitetit duhet té jeté pér njé anuitet mujor té menjéhershém, gé
ofron opsionet pér zgjedhjen e llojit té kontratés sé anuitetit;

5.3 Llojet e kontratés sé anuiteti jané si vijon:

9)

b)

Kontrata e anuitetit té jetés sé vetmuar me periudhé té pacaktuar, pérfshin pagesén
mujore té anuitetit, gé béhen deri né vdekje té anuitantit té eméruar. Pagesat e
tilla jané llogaritur dhe pércaktuar né metodat statistikore té jetégjatésisé sé
anuitantit.

Kontrata e anuitetit pér jeté té pérbashkét ose anuiteti pér até gé jeton mé gjaté,
pérfshin pagesat mujore té anuitetit gé béhen deri né vdekjen e anuitantit té
fundit. Pagesat e tilla jané llogaritur dhe pércaktuar duke u bazuar né metodat
statistikore té jetégjatésisé sé anuitantit t¢é eméruar i cili pritet, qé té jetojé mé sé
gjati prej anuitantéve té eméruar.

Kontrata e anuitetit pér periudhé té caktuar pérfshin pagesat e anuitetit, gé jané té
garantuara pér numrin fiks té viteve ose té muajve. Llogaritja dhe pércaktimi i
pagesave nuk varet nga jetégjatésia e anuitantit, por kjo bazohet vetém né
gjatésiné e periudhés sé specifikuar pér té cilén duhet té béhen pagesat e rregullta
mujore té anuitetit. Nése anuitanti vdes gjaté periudhés sé caktuar, pagesat e
garantuara té papaguara i paguhen pérfituesit(ve) té eméruar.

Kontrata e anuitetit té jetés sé vetmuar me periudhé té caktuar pérfshin pagesat
mujore té anuitetit, gé jané garantuar pér periudhén e specifikuar (periudhé té
caktuar) dhe nése anuitanti jeton mé gjaté se ajo periudhé, pagesat mujore té
anuitetit vazhdojné deri né vdekje té atij/asaj.

Kontrata e anuitetit té jetés sé bashkuar pérfshin pagesat mujore té pensionit té
garantuar pér periudhé té specifikuar (periudhé té caktuar) dhe nése pas
pérfundimit té asaj periudhe té caktuar, ndonjéri prej anuitantéve té bashkuar
éshté ende gjallé, pagesat mujore té anuiteteve vazhdojné deri né vdekje té
anuitantit té fundit. Nése né ¢farédo kohe gjaté asaj periudhe té caktuar asnjéri
prej anuitantéve nuk mbetet gjallé, pagesat e anuiteteve té garantuara té
papaguara i paguhen pérfituesit té eméruar.



Neni 6
Kushtet dhe kufizimet e aplikueshme pér kontrata té anuitetit

6.1 E drejta e pjesémarrésit qé té zgjedhé llojin e kontratés pér anuitet varet
nga kushtet si vijojné:

ad)  Pjesémarrési i cili né fillim té pensionit té atij/asaj, ka bashkéshortin me té cilin
éshté martuar né periudhé sé paku njé vit para arritjes sé moshés sé pensionit
(ose pensionit invalidor) mund té zgjedhé vetém llojin e kontratés si mé poshté:

() Kontraté e anuitetit pér jeté t€ pérbashkét ose anuitet pér até gé mbetet, qé
jeton mé gjaté.

(i) Kontraté e anuitetit pér jeté té pérbashkét ose anuitet pér até gé jeton mé gjateé,
me periudhé té caktuar, me bashkéshortin/bashkéshorten si anuitant i
pérbashkét.

b)  Kontrata e anuitetit me periudhe té caktuar, qé nuk varet nga jetégjatésia, nuk mund
té jeté mé i shkurtér se (5) pesé vite dhe éshté né dispozicion vetém si opsion i
zgjedhjes pér pagesén e anutetit nése shuma e pensionit mujor, qgé aplikon
opsionin e anuitetit té jetés sé vetmuar éshté mé e vogél se shuma gé éshté paguar
si pension bazé né Kosové né vitin kur pjesémarrési e arrin moshén e pensionit.

¢  Lloji i kontratés sé anuitetit i pérzgjedhur, nuk mund té ndryshohet.
Neni 7
Dispozitat tjera pér kontratat e anuitetit

7.1 Shkallét e anuitetit duhet té llogariten, pércaktohen dhe publikohen duke u bazuar né
kombinimin e faktoréve si vijojné:

d Moshén e anuitantit ose anuitantét né rast té jetés sé bashkuar té anuitetit té atij
gé jeton mé gjaté.

b) Periudha e caktuar pér pagesat e garantuara.
¢ Shkalla e garantuar e interesit, jo mé e vogél se 3% pér vit.
d) Shuma e siguruar si pjesémarrje e profitit e mbajtésve té anuitetit né pajtim

me parametrat e parashkruara me rregulloret e BQK-sé.

e) Shuma e fondeve né llogarité individuale té pjesémarrésit qé shfrytézohet pér té
bleré anuitetin.



7.2 Shkalla e anuitetit duhet té jeté e njéjté pér té gjithé individét dhe nuk duhet té keté
diskriminime né baza té shéndetit, gjinisé, racés, religjionit, nacionalitetit ose
Kritere tjera té ngjashme té anuitantit(ve) ose pérfituesit(ve).

7.3 Pagesat e anuitetit duhet té béhen né baza mujore. Pagesa e paré duhet té béhet brenda
30 ditésh prej datés efektive té kontratés sé anuitetit.

7.4 Dispozitat e kontratés sé anuitetit pércaktojné kohén dhe ményrén né té cilén
kompania e sigurimit jetésor kérkon déshmi prej anuitantit ose pérfituesit(ve), qé
pranojné anuitete se éshté (jané) gjallé. Déshtimi i anuiteteve ose pérfituesit gé té
déshmojé, gé ai/ ajo éshté gjallé, i jep té drejté kompanisé té pezullojé pagesén e
anuitetit pér aq kohé sa nuk déshmohet, gé anuitanti ose pérfituesi éshté gjallé. Né rast
se anuitanti ose pérfituesi déshmon se éshté gjallé, kompania e sigurimit té jetés do té
béjé pagesén e anuiteteve né ményré retroaktive nga koha kur ka pezulluar pagesén.
Pagesa e pavend ndaj anuitantit t& vdekur ose pérfituesit éshté pérgjegjési e
kompanisé sé sigurimit.

7.5 Shuma e tarifave, q¢é kompania e sigurimit mund t’i ngarkojé né€ lidhje me dérgimin e
pagesave té anuitetitve pér ata gé jetojné jashté, dhénia e ekstraktit té llogarisé dhe/ose
informatat, gé jané kérkuar nga anuitanti apo pérfituesi nuk duhet té jené mé té larta se
¢mimi i arsyeshém aktual, ndryshe nga ato pér té cilat kompania e sigurimit éshté e
obliguar qé t’1 shérbejé falas, né€ pajtim me termet e kontratés sé€ tij t€ anuitetit, ligjit
dhe késaj Rregulloreje.

Neni 8
Kushtet pér sigurimin e kontratave té anuitetit nga ana e kompanive té sigurimit
té jetés

8.1 Pér té siguruar kontrata té anuitetit kompanité e sigurimit té jetés duhet té
plotésojné kushtet si né vijim:

a) Te keté licencé nga BQK-ja pér té ushtruar veprimtariné e sigurimit té jetés;

b) Té keté dhe t€ mbajé njé “Departament t€ Anuitetit” me staf adekuat me zyrtar
dhe népunés, gé jané té kualifikuar pér té administruar anuitetet dhe pensione.

c) T’i sigurojné anuitantit njé kopje té vlerés sé llogaris€ té anuitetit sé paku né
intervalin prej 12 muajsh dhe me sé paku dy heré né vit falas nése ajo kérkohet
nga anuitanti.

d) Té ndajé gjaté téré kohés, biznesin dhe produktet e mjeteve themelore té anuitetit
pér pagesat e pensioneve prej té gjitha mjeteve tjera, gé i takojné sigurimit jetésor
té tij dhe bizneseve té tjera.

e) Té mbajé shérbim té njé aktuari té pranueshém nga BQK-ja, Qé té vértetojé dhe
béjé vlerésimin e produkteve té anuitetit té shfrytézuar pér té paguar pensionet.



f) Té keté dhe mbajé “minimumin e margjinés sé solvencés” prej mé sé paku 125%.

g) Teé sigurojé kontratén e anuitetit pér pagesén e pensioneve pér té gjithé individét e
pranueshém té pensionit né pajtim me shkallén e tij té publikuar dhe dispozitat e
kontratés sé anuitetit né pajtim me Ligjin pér Fondet Pensionale né Kosové dhe
rregulloret e BQK-sé.

h) Té mos kompensojé ose dhurojé né ményré direkte apo indirekte benefite
kolaterale pér pensionerét potencialé, ose Fondin apo ofruesit té pensioneve,
punédhénésin ose personat e bashkuar t¢ punédhénésit, si njé nxitje ose
shpérblim pér personat e tillé né blerjen e produktit té tij té anuitetit.

8.1 BQK-ja mundet me rregullore té pércaktojé kushtet dhe kérkesa tjera té cilat do
té jené né pajtim me kérkesat e Ligjit pér Fondet Pensionale né Kosové dhe kété
Rregullore.

Neni 9
Zbatimi dhe Masat Pérmirésuese

Shkeljet e dispozitave té késaj Rregullore do té jené subjekt i masave té parashikuara me
nenin 32 dhe 33 té Ligjit pér Fondet Pensionale.

Neni 10
Shfuqgizimi

Me hyrjen né fugi té késaj Rregulloreje do té shfugizohet Rregullore mbi Pagesén e

Pensioneve Individuale té kursyera té datés, 30 tetor 2014.

Neni 10
Hyrja né fuqi

Kjo Rregullore hyn né fugi 15 dité pas miratimit nga Bordi i Bankés Qendrore té
Republikés sé Kosovés.

Kryetar i Bordit té Bankés Qendrore té Republikés sé Kosovés

Prof. Dr. Bedri Peci






